IMOZKO UDALAK 2014KO OTSAILAREN 28AN EGINIKO OHIKO BILKURAREN AKTA
Etxalekun (Imotz), udaletxeko bilkura aretoan, bi mila eta hamalauko abuztuaren hogeita zortzian, 12:35 direlarik, Jose Angel Iturralde buru delarik eta Imozko Udalaren idazkari Ainara Armendariz Castienek lagundurik, legezko bidetik eginiko deialdiari erantzunez, honako zinegotzi hauek bildu dira ohiko bilkuran. 
BERTARATUTAKO ZINEGOTZIAK: Ainara Urritza, Garikoitz Etxarri, María Antonia Iribarren eta Hodei Arada.
BERTARATU EZ DIREN ZINEGOTZIAK: Carlos Betelu eta Juan Mª Facenda.
Udalburuak, 12:35 direlarik, bilkurari hasiera eman zaiola adierazi du eta gai-zerrendako puntuen eztabaida hasi da. 
1.- Aurreko bilkuretako aktak onestea.
Ilbeltzeko bilkurako akta bidalita, aho batez onetsi dute eta informazio orokorreko atalean, Itsasoneari buruzko informazioari dagokionez, egin gabe dauden obrak sartu dira, kanpoko enpresa batek eginen dituenak (leihoak, fatxadak, teilatua berritzea…). 
2.- Alkatetzaren ebazpenak.
Alkateak azken osoko bilkuratik onetsi diren Alkatetzako ebazpenen berri eman du:
· 16/2014 Ebazpena, zeinaren bidez aldeko txostena ematen baita Muskizko Kontzejuak obra baimena eman dezan, Garbisuk sustaturiko abeltzaintza ustiategian hobekuntzak egiteko. 
· 17/2014 Ebazpena, zeinaren bidez onesten baita Alberto Sarasak sustatuta Muskitzen etxebizitza bat egiteko obra baimena urte betez luzatzeko eskaera. 
· 18/2014 Ebazpena, zeinaren bidez onesten baita Andres Astizi 31,30 euro ordaintzea Itsasoneko obrarako materialagatik eta kilometrajeagatik.
· 19/2014 Ebazpena, zeinaren bidez 2013ko aurrekontuaren likidazio espedientea onesten baita, 366.209,05 euroko onartutako obligazioekin eta 345.465,12 euroko diruzaintzako soberakinarekin. 
· 20/2014 Ebazpena, zeinaren bidez onesten baita Esteban Cigandari 2013ko zirkulazio zerga itzultzea ibilgailuari behin betiko baja emateagatik. 
· 21/2014 Ebazpena, zeinaren bidez hirigintza antolamendua berrezartzeko espedientea hasten baita, Etxalekuko 7. poligonoko 11 eta 12. lurzatietarako. 
· 22/2014 Ebazpena, zeinaren bidez onesten baita Iturraskarri 2014 proiektuaren aurrekontua.
· 23/2014 Ebazpena, zeinaren bidez onesten baita Plazaola Turismo Partzuergoari mailegu bat ematea, 2014ko irailean itzuli beharko duena. 
· 24/2014 Ebazpena, zeinaren bidez onesten baita Patrimonial Turistica de Navarra enpresaren alde eginiko transmisioaren gainbalioa.
· 25/2014 Ebazpena, zeinaren bidez aldeko txostena ematen baita Latasako Kontzejuak obra baimena luzatu diezaion Iker Ozcoidiri txakurtegi bat egiteko.
· 26/2014 Ebazpena, zeinaren bidez onesten baita Etxalekuko 8. poligonoko 47. lurzatian etxebizitza baten teilatua berritzeko obra baimenaren espedientearen iraungipena. 
· 27/2014 Ebazpena, zeinaren bidez aldeko txostena ematen baita Zarranzko Kontzejuak obra baimena eman dezan Alejandro Mingotek Zarrantzen sustaturiko hobi septiko bat egiteko. 
Udalbatza jakitun dago.
3.- Hala badagokio, zerbitzu anitzetako langilearen lanaldia aldatzea. 
Alkateak azaldu du proposamen bat egin dutela zerbitzu anitzetako langilearen lanaldia kontzejuetara eta Atetzera luzatzeko. Lanaldi osoaren kostua guztira 22.576 eurokoa da, hau da, 14,18 euro/orduko.  Langileak Imozko eta Atezko kontzejuek eskatzen dituzten lanak eginen lituzke, eta entitate bakoitzean eginiko lan orduak apuntatuko lituzke.  Urte bukaeran gastuak likidatuko lirateke, eginiko lan orduen ariora, eta funtzionamendu hitzarmen bat prestatuko litzateke.  Martxoaren 10etik arrera luzatzea proposatzen da.  Horri dagokionez Marian Iribarrenek esan du gerta litekeela kontzejuen eskaera ez izatea, eta hobe litzatekeela pixka bat itxoitea kontzejuen erantzuna ikusteko.  Josean Iturraldek esan du eskaerarik ez balego berriz atzera murrizteko aukera legokeela, baina beste hilabete bat itxoitearen alde agertu da kontzejuen eta Atetzen erantzuna jaso arte. 
4.- Hala badagokio, langabeak kontratatzeko diru-laguntza eskaera aldatzea. 
Alkateak azaldu du langabeak kontratatzeko diru-laguntzaren esleipen ebazpena jaso dela jadanik. Laguntza eskatu zen oinarrizko errenta jasotzen duten bi pertsona kontratatzeko, eta beste bi beste kolektiboetakoak 45.000 euro inguruko kostuarekin, eta horien diru-laguntza 30.000 euro ingurukoa izanen litzateke.  Diru-laguntza emateko ebazpenean jakinarazten da diru-laguntzak ia erdira murriztu direla eta, horregatik, beste epe bat ireki dela udalek proiektua berriz plantea dezaten eta lorturiko puntuazioa mantenduz eskaeran aldaketak egin ditzaten; hori dela eta, aurkeztu beharreko proposamena da hiru peoi kontratatzea, horietako bi oinarrizko errenta jasotzen dutenen artean eta hirugarrena beste kolektiboetakoak, 32.205 euroko kostuarekin, eta horien diru-laguntza 12.900 eurokoa litzateke.
Proposamena onetsi da.
5.- Mozioa: Martxoak 8 emakumearen egunari buruz. 
Ainara Urritza zinegotziak honako mozio hau irakurri du:
“Martxoaren 8ko adierazpena
EUSKAL HERRI FEMINISTA ERAIKITZEKO KONPROMISOA
Martxoaren 8a hurbiltzen ari zaigu, Emakumeon Eguna. Urteetako borrokak gogoratzeko eta ospatzeko aukera ematen digu baina, batez ere, emakumeon egoeraren inguruko hausnarketak partekatu eta balantzea egiteko aukera ona izaten da.

Krisiaren itzalpean, kapitalak eta patriarkatuak mozorroa kendu dute. Eta emakumeok orain arte lortutako askatasun eta eskubideak galtzen ari gara. Inboluzio une batean gaude. Historia ez da lineala eta ez goaz beti aurrera; baina historia idatzita ez dagoenez, ezer ez da aldaezina. Inboluzio une batean bagaude ere, gure esku dago borroka feminista indartu eta, haizea alde ez izan arren, egoera aldatzea.

Emakumeon egungo egoera hitz gutxitan laburbildu beharko bagenu, honela jasoko genuke: lan-merkatuan gero eta biluziago, zaintzaren motxilan gero eta harri gehiago, umetokia Estatuaren lurralde bihurtuta eta gorputza indarkeria sexistak moretuta. Hori guztia, emakumeon eta familia-eredu heterosexual tradizionalarekin bat egiten ez dutenen kontrako eraso ideologikoarekin lagunduta.

Lan-merkatuan gero eta biluziago gaude emakumeok. Botere ekonomikoaren mesedetan arautzen ari da lan-mundua, lanerako gorputza, burua eta eskuak besterik ez ditugunok babesgabe utziz. Haurdun dauden emakumeak kaleratzeko aukera legeztatu da, lan-baldintzak okertzen ari dira orokorrean eta emakumeak nagusi diren hirugarren sektorean bereziki, eta sektore feminizatuetan behin-behinekotasuna, ziurgabetasuna eta prekarietatea dira nagusi. Horrekin batera, lan-merkatutik kanpo uzten ditugun etxeko lanak eta zaintza-lanek emakumeen bizkar erortzen jarraitzen dute, pertsonen zaintza luxua balitz, horretarako dauden zerbitzuak eta laguntzak murriztuz.

Gure gorputza geurea dela ukatu nahi digute. Gure umetokia Estatu-arazo bihurtu dute, baina arazoa ez ote da izango emakumeak garela?. Espainiako Gobernuak, abortatzeko eskubidea ukatzeko kontrarreformarekin, emakumeok ama-emazte soilik izatera mugatzen gaituen ideologia ezin ultragoaz  erantzun du, eta duela 40 urte oihukatutako aldarriak berriz etorri zaizkigu umetokietatik eztarrietara.

Abortuaren kontrarreformarekin batera, emakumeon askatasunaren eta aniztasunaren kontrako eraso gehiago datoz, otzan eta menpeko bihurtzeko. Patriarkatuaren zutabea den familia-eredu tradizionala edo heteropatriarkala indartzeko neurriak bitarte: Ugalketa lagundurako eskubidea bikote heterosexualentzat soilik, haurdun geratzen den emakume oro haurra izatera behartu, norberaren gorputza eta desioak ezagutu eta garatzeko sexu-hezkuntza murriztu edo LOMCErekin guztiz ezabatu, elizgizon esanguratsuen ahotik sexu bereko pertsonen arteko harremanak gaixotasun gisa aurkeztu nahi dizkigute, eta indarkeria sexistaren dimentsioa ezkutatu, garrantzia kenduz, datuak makilatuz eta batzuetan justifikatuz. Erakunde publikoek eta hedabideek horretan duten ardura ez da txikia.

Emakume eta gizon askeak, buru eta gorputz-jabeak izateko heziketa zein garrantzitsua den ondo dakitenez, LOMCErekin Espainiako Gobernuak berdintasun eta hezkidetzaren alde egindako lana ezabatu eta erlijio katoliko erradikalena erdigunean jarriz, Elizarekin bat sartu nahi dute eskoletan, haurren gogoak kolonizatzeko.

Hedabideetan ere atzerakada garrantzitsua atzematen dugu eta bereziki larria iruditzen zaigu bertako hedabide publikoetan gertatzen ari dena. Gaurkotasunezko  arazoen inguruko eztabaida eta tertuliatan emakumeon presentzia anekdotikoa da. Ikus eta entzunezinak gara. Horrez gain, hedabideetako edukiek eta publizitateak estereotipo, rol eta balio sexistak elikatzen eta indartzen dituzte. Gaur egun esan dezakegu hedabideak estereotipoen habia direla.

Inboluzio itzela sufritzen ari gara. Emakumeok subjektu politiko gisa, eskubide osoko herritar gisa onartzetik gero eta urrunago gaude. Egungo krisia emakumeon askatasunen eta sexuen arteko berdintasunaren krisia ere bada, bete beharreko helburu asko bagenituen ere, atzera pauso nabarmenak ematen ari garelako. Botere politikoek eta ekonomikoek norabide horretara eraman nahi gaituzte, emakumeok berriro ere sistema hetereopatriarkalaren kaiolara lotu nahirik.

Egoeraren irakurketa gordinak etsipenean erortzeko baino, egoeraz jabetu eta erantzuna pizteko balio izatea nahiko genuke. Elkarlanean, emakumeon arteko sare sendoak sortuz, atzerapausoak identifikatu eta hauei aurre egin. Eta gure bidea egin, guk nahi duguna izateko, euskaldunak, askeak, zernahi. Eta zabal dezagun gure sarea eta lana esparru guztietan, esparru sozio-ekonomikoan, kultura arloan, esparru politikoan, erakundeetan. Eta elika ditzagun aliantzak eragile sozial, politiko eta sindikalekin, inguruko emakume eta gizonekin, Euskal Herri euskalduna eta feminista eraikitzeko.

IMOZko Udaleko zinegotziok, Emakume eta gizon askeen Euskal Herria helburu lan egiten jarraitzeko konpromisoa hartu nahi dugu, besteak beste:

o
Aurrekontuetan Berdintasun politikak sustatzeko partidak izanez

o
Udal kudeaketan Berdintasun-ikuspuntua zutabe bezala hartuz

o
Emakumeen elkarte oro eta mugimendu feministarekiko harremanak indartuz

Aho batez onetsi da.
Horren harira jakinarazi dute emakume langilearen nazioarteko eguna dela-eta honako ekintza hauek eginen direla:
- Martxoaren 8an, Urritzan elkarretaratzea 10:30ean Iruñeko manifestaziora joateko. Ondoren bazkaria eta zineforuma.
Carlos Betelu bilkurara sartu da.
Alkateak manifestu bat irakurri du parke eolikoak ugaritzearekin lotuta, eta gai hori gai-zerrendan sartzea aho batez onetsi da: 
“MANIFIESTO DE CARGOS ELECTOS DE TIERRA ESTELLA Y ZONA MEDIA ANTE LA PROLIFERACION DE PROYECTOS DE PARQUES EOLICOS

Pelotazo especulativo 

Al igual que pasa con otros bienes de primera necesidad, como son el agua, los alimentos o la vivienda, tampoco debemos permitir la especulación con la energía. Los promotores de los nuevos proyectos de centrales eólicas pretenden asegurarse su explotación, consiguiendo poco a poco los permisos necesarios, y reservarse el derecho de revender la explotación de los recursos naturales, incluso sin haber llevado a cabo la construcción de dichas centrales, pero manteniendo las condiciones de los contratos originales con los ayuntamientos y particulares propietarios de los terrenos. Del mismo modo, nuestro entorno natural y sus recursos energéticos están siendo sobreexplotados por entes privados pero por el contrario los precios de la energía no dejan de subir.

La propiedad privada posee la explotación, distribución y comercialización de la energía en el planeta. Este hecho es causa y consecuencia para la justificación de proyectos cada vez de mayor envergadura, con costes ambientales y sociales crecientes, que se hacen patentes en nuestros territorios: saturación de nuestro paisaje con infinidad de centrales eólicas, centrales térmicas, líneas de alta tensión, proyectos hidráulicos, trenes de alta velocidad... e incluso el mantenimiento hasta su decrepitud de las centrales nucleares.

Energía eólica en Navarra.

En primer lugar consideramos  injustificable la construcción de nuevas centrales eólicas, sin haberse llevado a cabo ninguna repotenciación de las existentes. Es decir, la sustitución por nuevos y más eficientes aerogeneradores en las centrales eólicas ya construidas.

En segundo lugar, la construcción de estas instalaciones tampoco está justificada desde el punto de vista de su necesidad real: Navarra es  excedentaria, es decir que exporta energía eléctrica. Estas centrales eólicas se plantean para la venta de energía a otros territorios o para la promoción y el sustento de infraestructuras que promueven la destrucción del territorio como el TAV, las líneas de Alta Tensión, y que contribuyen al endeudamiento de las Administraciones Públicas y a la destrucción de los Bienes Comunes.

Por último, estas centrales eólicas, junto con otras que están proyectadas, acabarán saturando los paisajes de la Ribera, Tafalla y Tierra Estella con aerogeneradores, provocando severas sinergias negativas sobre la naturalidad de los paisajes y la afección a la avifauna.

Cambio en el modelo energético.

Creemos que debemos tender a un escenario de soberanía energética. Vemos totalmente necesario abrir el debate sobre dónde y quién ostenta el control de los recursos energéticos, con qué intención y, sobre todo, qué papel tienen los pueblos: la repercusión en su vida diaria, y la capacidad de participación en los procesos de decisión del modelo energético. De esta manera, la soberanía energética se entendería como el control por parte de los pueblos de las fuentes de energía, y el acceso descentralizado y democrático a las mismas.

Planteamos una reducción del consumo, para ello, es necesario analizar y determinar los consumos energéticos reales a nivel de vivienda, barrios, municipios, valles y comarcas, así como una planificación de la rehabilitación energética de las viviendas, el refuerzo de campañas educativas y la paralización inmediata de las macroinfraestructuras antes mencionadas.

Tras conseguir esa reducción, debería llevarse a cabo una reordenación, aplicando medidas para la eficiencia energética, apostando por la generación en pequeñas pero numerosas instalaciones cercanas a los puntos de consumo para reducir pérdidas en la distribución. Para ello es necesario un cambio de hábitos abandonando la obsesión por el “crecimiento” continuo.  

Por último apostamos por las energías renovables pero únicamente como alternativa real a los fósiles, la importación y la sobreelectrificación, y no como un complemento especulativo como sucede en nuestra comunidad. Debemos superar el modelo centralizado y el oligopolio, tratando de que las personas y los pueblos recuperen la autonomía y decidan su futuro.”

Adierazi dute sistemaren helburua dela enpresa handiek energia sektorea kontrolatzea eta energia alternatiboen eta autokontsumoaren aldeko apustua zapuztea.
Aho batez onetsi da.
6.- Batzordeen informazioa.
- Kultura Batzordea. Garikoitz Etxarrik eman du informazioa. 
- Oskotzen disko txiki bat egin zen eta, egun berean, antzerkia Etxalekun.
- Martxoaren 29an Euskararen Eguna ospatuko da, Goizetik herri-kirolak, trikitilariak, patata-tortilla lehiaketa, bazkaria, antzerkia eta Gabenara musika taldeak joko du, dena Latasan. 
- Martxoaren 22an eta apirilaren 5ean Nafarroa Bizirik plataformak bi hitzaldi emanen ditu Nafarroako historiari buruz, horietako bat emakumeen historiari buruz.
- Euskararen ezagutzari buruzko galdeketa bat egin behar da, horren bidez euskararen gaitasuna neurtuko da ulermen, mintzamen, irakurmen eta idazmenaren ariora, etxean gehien erabiltzen den hizkuntza…
- Mintza-praktika egiteko bi talde hasi dira Latasan eta Oskotzen. 
- Eskualdean abian jarri da talde bat mendi-irteerak egiteko, eta bere helburua ere bada euskararen erabilera sustatzea. Imotzen irteera ekainaren 7an izanen da.
- Nafarroa Oinez jaiaren antolatzaileek diru-laguntza eskatu dute. 300 euro ematea onetsi da. 
- Euskal memoria.  Udalak harpidetza egin behar du proiektu batean, gai desberdinak jorratzen dituen liburu bat eskaintzen du urtero, eta orain arte editatu diren lau liburuak ere erosiko ditu.
Horren harira, komentatu da pentsatu behar dela modu bat bailarako jendeak liburu horiek erabili ahal izateko, baita Udalak erosi dituen beste batzuk ere.
- Hirigintza Batzordea. Carlos Beteluk eman du informazioa.
Aurreko hirigintza batzordean erabaki zen obrak egiteko epeak ezartzea, 30.000 euro baino gutxiagokoak hasteko 6 hilabete eta bukatzeko urte bete, horrela urtero itzuli ahalko dira tasak eta hobeki antolatuko da espedienteen kudeaketa, orain arte 3 urte ere luzatzen ahal baitziren. 
2013ko hirigintza kontuetan ikusten ahal da 2012koekin alderatuta defizita dagoela. 
Era berean, bilera hartan erabaki zen Oskozko eraikin osagarri bat egiteko obra geldiarazteko espedientea hastea, eta Etxalekuko 69. lurzatiko harresia egiteko obraren sustatzailea bilera zelarik berarekin adostu zen kanpo urbanizazioa bukatu dezala eta, gero, harresia ur hornidura eta saneamendu sarearen gainean eraikia denez, legeztatzeko proiektua aurkeztu dezala araudia betez.
Garapen Batzordea. Josean Iturraldek eman du informazioa.
- Aurtengo Ibilbideen Eguna abuztuaren 10ean izanen da eta Atezko Bailararekin batera eginen da.  
- Internet eta sare sozialei buruzko ikastaro bat eginen da jende guztiarendako.
-Webgunea. Asmoa da herritarrekiko parte-hartze eta interakziorako blog bat sortzea; besteak beste, gertakizunak, egutegia eta agenda sartuko dira. Webguneei eta sare sozialei buruzko ezagutza duen pertsona bat behar da informazio horren dinamizatzaile gisa lan egiteko.  Gaia aztertzen ari da.
7. Informazio orokorra.
Alkateak honi buruzko informazioa eman du:
- Alokatzeko laguntzak. Alkateak azaldu du Etxebizitzak eta Eraikinak Zaharberritzeko Bulegoak informazio berria bidali duela udalendako diru-laguntzei buruz, diru-laguntza horiek alokairu soziala sustatzekoak direla eta aukera dagoela diru-laguntzak eskatzeko Itsasonean eginen diren etxebizitza berriak alokatzeagatik; izan ere, zaharberritze-kalifikazio behin betikoa jaso eta 10 urtetan alokatzen badira, alokairuaren zenbatekoaren adinako diru-laguntza jasotzen ahal da, betiere aplikatu behar zaion modulu ponderatuaren %3 baino handiagoa ez bada eta errentariaren diru-sarrerak Ondorio Askotarako Errenta-adierazle Publikoa baino 1.4 aldiz txikiagoak badira. 
- Ttikiena haur eskolaren proiektua. Orain arte eskola Aizarotzen zegoen, eraikina oso handia zen eta koste handia zuen une honetan dauden haurrendako.   Beheko solairua berritu behar dela aprobetxatuz haur eskola hori hemen paratzen ahal da eta heldu den ikasturtean erabiltzen hasteko egokitu.  Imozko Udalak lokala eta garbiketa hartuko lituzke bere gain, eta Basaburuko Udalak mantentzea.  Udalek haur bakoitzeko 1300 euro inguru ordaindu beharko lituzkete.  Horri dagokionez, orain arte planteatu dena da oraindik zehaztu gabeko proposamen bat. 
8.- Galde-eskeak.
Ez dago
Eta aztertzeko gai gehiago ez dagoenez, 15:11 direlarik, bilkura amaitu da, eta nik, idazkariak, ziurtatu dut.
PAGE  
3

